
ФИСКАЛНА СТРАТЕГИЈА И РАЗВОЈНИ ПРОГРАМИ НА ОПШТИНА ОХРИД
2022 - 2024 год.

ВОВЕД

Фискалната стратегија согласно установените стратешки приоритети ја донесува
Владата за наредната година и истата ги содржи среднорочните цели, насоки,
макроекономските проекции за наредниот период како и целите на фискалната политика.
Периодот кој што поминува имајќи ги во предвид актуелните случувања со ковид
пандемијата секако дека имаше силен негативен импакт врз целокупните економски
текови во нашата држава и целокупното живеење а отука и функционирањето на
локалната самоуправа.

Фискалната стратегија останува како клучен инструмент за среднорочно буџетско
планирање и при креирањето на среднорочната фискална рамка од големо значење е
постоењето на веродостојно среднорочно буџетско планирање. Неопходноста и
обезбедување на благосостојба на граѓаните на општината, задоволување на
есенцијалните потреби и барања на граѓаните наметнува неопходност од успешно
управување со буџетските средства, обезбедување фискалната стабилност и одржливост
на општината на долг рок. Справувањето со последиците од актуелната светска криза
предизвикана од пандемијата секако дека во голема мерка ќе влијае врз стабилноста на
економските политики во државата следствено и врз политиките кои локалнта самоуправа
ќе може да ги спроведува на локално ниво. Во секој случај и натаму како приоритет
останува тенденцијата за добро владеење и управување со јавните финансии на локално
ниво, согласно законските надлежности  и останува фундаментална компонента и значаен
фактор за финансиска сигурност и стабилност на општината. Во постојните
социоекономски услови како неопходност се наметнува воспоставување на модерна и
ефикасна јавна администрација, професионалност во менаџирањето со јавните финансии а
се со цел и во вакви тешки услови да се обезбеди подолгорочна одржливост и кондиција
на буџетот како и поттикнување на локалниот економски развој и подобрување на
услугите кои ги добиваат граѓаните на нашата општина.

Во периодот кој следи исто така како неминовност се наметнува и финансиската
консолидација на општината а во согласност со фискалниот капацитет на истата. Како
неопходност се наметнува подобрување на наплатата на буџетските приходи посебно на
оние групи на приходи каде постои поизразено отстапување  од планираните износи,
намалување на непродуктивните буџетски расходи, поддршка на лер со цел надминување
на последиците од постојната криза, поддршка за ранливите категории граѓани и подршка
на невладините организации и здруженија на граѓани. Сите претходно споменати
активности во насока на заложбите во функционирањето на нашата општина е да се
спроведуваат на транспарентен начин, вклујчување на сите засегнати страни во
креирањето на буџетот преку процесот на тнр партиципативно буџетирање и креирање на
буџетот, што од своја страна ќе претставува фактор за меѓусебна доверба и сигурност
помеѓу граѓаните и локалната самоуправа. Овај процес доколку се воспостави како,
континуиран процес и процес кој се спроведува во сите фази на донесување и
спроведување на буџетот и активностите поврзани со него придонесува за
воспоставување на врски помеѓу дефинираните стратешки приоритети  и расположливите
извори на финансирање, воспоставуавање реални основи во креирањето на Буџетот и
барањата и потребите на граѓаните  на нашата оппштина и обезбедување на лојалност и



фискална дисциплина кај граѓаните и соодветно  на тоа поголеми приходи и нивна
соодветна алокација во високо приоритетните области. Утврдување и изготвување на
Фискалната стратегија на реални основи претставуваат прв чекор во обезбедувањето на
соодветна алокација  на буџетски средства и можност за напредок и постигнување
повисок развој во утврдените приоритетни подрачја. Општината во согласност со
фискална стратегија на РМ ги идентификува и дефинира и своите стратешки приоритети и
потреби кои ги дефинира во својот развоен план кој преку годишните и развојните
програми би требало да обезбедат правилна алокација на средствата со цел реализација на
зацртаните активности односно проекти, надминување на ситуацијата во која се наоѓа
целокупното општество, финансиска консолидација и конечно разрешување на моментот
со наследените долгови на општината и блокирање на сметките на општина Охрид.

Точноста во дефинирањето на приоритетите и програмите како и финансиското
планирање, управување и контрола, како и правилната распределба на средства за
реализација на утврдени програми е круцијален дел од развојните програми на општината
инкорпорирани во единствен развоен годишен документ на Општината- Буџет.

Улогата и одговорноста на локалната самоуправа во креирањето на локалните
политики и решавање на проблемите на граѓаните  со процесот на децентрализација
добива нова димензија и полека но сигурно она што е вообичаена пракса во
демократските заедници а во врска со улогата на локалната самоуправа, полека станува
реалност и практика и во нашето општество. Од денешна дистанца, соочени со сите
предизвици на денешницата креирањето на развоен буџет кој ќе може да одговори на
потребите на граѓаните неопходно ја зголемува потребата од транспарентен  буџетски
процес, вклучување на граѓаните во процесот на креирање на буџетот, вклучување на сите
капацитети за целосно исполнување на зацртаните активности и цели во програмите и
буџетот. Остварување на зацртаните цели и програмски активности кои произлегуваат од
надлежностите  и улогата која ја има локалната самоуправа е неизводливо и неостварливо
без добро осмислен и утврден развоен план на општината и врз база на тоа проектирање
на соодветни развојни програми и одржлив буџет.

Имајќи ја во предвид целокупната ситуација во која се наоѓа нашата општина како
во делот со наследените долгови така и од целокупното економско опкружување а како
последица на ковид пандемијата целокупниот процес на буџетирање дополнително се
компликува и проекција на реален развоен буџет и развојни програми станува навистина
тешка и комплексна работа која на ефикасен начин треба да ги распредели , управува и
контролира расположивите средства и ресурси, капиталните вложувања и тековно
оперативните расходи а се со цел исполнување на должностите и обврските кои
произлегуваат од законските рамки и надлежности во функционирањето на општината..

ЕЛЕМЕНТИ НА ФИСКАЛНА СТРАТЕГИЈА

Согласно надлежностите, финансиските показатели со кои располага општината
како и законските акти кои ја регулираат оваа област, Фискалната стратегија во себе ги
содржи односно вклучува следните податоци:

а.) Финансиска состојба на општината,
б.) Годишни цели на општината,
в.) Структура на приходи на општината,
г.) Активности за остварување на зацртаните цели.



а) Финансиска состојба на општината

Зголемувањето на нивото на приходите односно  воспоставување на  континуитет
во висината на  прибраните  приходи во еден подолг период е гаранција за  постепено
решавање на споменатите проблеми и значително подобрување на квалитетот на животот
од комунален аспект, зацврстување на развојните компоненти на општината и
транспарентно решавање на настанатите проблеми.

Со започнувањето на процесите на децентрализација и зголемувањето на
надлежностите на општините покрај многубројните  промени во  функционирањето на
локалните самоуправи измени претрпе и начинот на  буџетирањето и целокупната форма
на буџетот и висината на истиот. Од претходното ограничување на висината на приходите
со тогашниот Закон за ограничување на  јавната потрошувачка општините за  првпат
добија можност самостојно да го планираат и целосно да располагаат со својот буџет
согласно сопствениот фискален капацитет и ангажираност на службите. Остварувањето на
приходниот дел на буџетот во изминатите години покажува нагорен но исто така и
променлив тренд во однос на висината на  прибирањето на  приходите споредбено со
почетокот на започнување на процесот на децентрализација, со напомена дека
остварувањето на приходи по години пропратено е со  одредени осцилации.

Во изминатите години иако се превземени низа мерки и активности за решавање на
проблемот со задолженост на општината како и добиената финансиска помош согласно
Законот за финансиска поддршка на општините за отплата на заостанатите долгови сепак
обврските од минатите години и натаму значително го оптоваруваат работењето на
локалната самоуправа и сеуште претставува итоа како голем проблем за реализација на
тековните активности и програми, неповолно влијае и има одраз врз целокупното
живеење ги кочи напорите за решавање на  проблемите на граѓаните и извршување на
задачите и  надлежностите кои ги има локалната самоуправа. Од аспект на буџетирањето
ваквата ситуација негативно влијае и врз правилното проектирање на буџетот на
општината и  насочување на средствата и активностите во високо  приоритетните  области
и планирање на развојните програми. Политиката на ефикасно и рационално трошење на
буџетските средства, како и  зголемувањето на приходите или нивна  одржливост на
повисоко ниво станува неминовност во работењето на локалната власт.

Во однос на остварувањето на  приходите  и  фискалниот капацитет на општината
во продолжение даваме преглед на остварени  односно прибрани приходи во последните
неколку  години –средства  од основниот буџет.

- Во буџетската 2015 година буџетските приходи од изворните приходи го
достигнува износото од 460.667.806,оо денари

- Во буџетската 2016 година беа  остварени приходи во износ од 469.720.881,оо
денари.

- Во  буџетската 2017 година општина Охрид во своето работење го достигнала
нивот на приходи од 499.549.253,оо денари.

- Во буџетската 2018 година износот на прибраните приходи изнесувал
563.294.601,оо денари.

- Во буџетската 2019 година беа вкупно прибрани 539.000.000,oo денари, ( во
наведениот износ не влегуваат средствата одобрени согласно Законот за
финансиска поддршка на единиците на локалната самоуправа и единките
корисници, за финансирање на доспеани а неплатени обврски)



- Во буџетската 2020 година општина Охрид во делот на изворните приходи
вкупно прибрани се 502.303.873,оо денари.

Според податоците за остварувањето на приходите имајќи ја во предвид
динамиката на остварување како  неминовност се јавува воспоставување на политиката на
ефикасно и перманентно прибирање на приходите со тенденција кај оние приходи кај кои
има значително отстапување во прибирањето во однос на претходниот период да се
засилат мерките  и активностите за зголемување на овие приходи а кај останатите групи
да се задржи континуитетот. Поаѓајќи од  принципот на  транспаретност и отчетност кон
граѓаните сето ова погоре изнесено мора да биде пропратено со рационално трошење на
прибраните средства и решавање на проблемите на граѓаните и насочување на
активностите и ресурсите во приоритетните сегменти во кои  локалната има надлежности.

Доколку се анализира остварувањето на приходите по години може да се забележи
еден тренд кој недвосмислено укажува на капацитетите и можностите за вклучување на
развојна компонента во буџетот на општината но сепак треба да се има предвид
финансиската ситуација и  наследните долгови кои  ги има  општината и кои во голема
мерка го  кочат развојот на градот иако според  остварените приходи  општина Охрид  е
меѓу водечките општини во процентот на наплата и прибирање на приходите.

Неизмирените обврски од претходните години создаваат сериозни пречки во
решавање на проблемите на граѓаните.

Во изминатиот период иако по пат на  склучување на спогодби со доверителите и
добиената финансиска помош согласно законот за финансиска поддршка долгот сериозно
беше третиран, сепак истиот и натаму претставува сериозна пречка во функционирањето и
натаму мора да претставува сериозен аспект во делувањето со акцент на целосно
разрешување на преостанатите обврски и долгови со цел конечно решавање на  овој
децениски проблем. Во периодот кој следува посветеноста во сите сегменти во
работењето на локалната самоуправа, зголемување на ефикасноста во работењето и
прибирањето на приходите како и нивно правилно планирање и реализација остануваат
главна насока на делување и функционирање, целосен ангажман преку кој граѓаните на
нашата општина навистина ќе може да забележат квалитативен скок во работењето и
функционирањето и решавање на нивните секојдневни потреби и проблеми.

б) Цели на општината

Националната фискална стратегија како значаен стратешки документ во голема
мерка влијае на утврдување и на целите на општината и начинот на нивното остварување.

Согласно законските надлежности на ЕЛС и  епитетот кој го носи нашиот град како
верски, културен, туристички центар во работењето на локалната самоуправа како
неминовност наметнува голема одговорност на целокупната администрација и
раководните структури и ставање посебен  акцент на следните цели како на краток рок
исто така и подолгорочно:

- превземање на мерки и конкретни активности за намалување на  задолженоста на
општината,
- решавање на проблемите од  витално значење за  граѓаните од  комуналната  сфера и
инфраструктура,



- подобрување во извршувањето на активностите кои се започнати со процесот на
децентрализација и залагање за унапредување на тие процеси преку соодвените
институции као ЗЕЛС, Југозападниот плански регион и сл.
- подобрување на ефикасноста во извршувањето на активностите на  одредените служби
во ЕЛС, со цел зголемување на ефикасноста, транспарентноста и квалитетот на услугите
кои  ги  дава локалната  самоуправа,
- зголемување на капиталните расходи на сметка на  намалување на  тековно оперативни
трошоци, оптимизирање на истите и оовозможување на непречено работење на
општината,
- унапредување на системот на транспарентност и отчетност во трошењето на буџетските
средства,
- поголема ангажираност на стручните служби во  прибирањето на  приходите,
- продолжување на поддршката  на невладините организации и здруженија на граѓани,
- поддршка и учество  во хуманитарни акции и  социјални проекти,
- создавање услови за унапредување на ЛЕР,
- развој на туризмот како една од стратешките определби на општината,
- помагање на  спортските настани и клубови,
- во рамките на надлежностите предвидени со закон, превземање на  активности во насока
на унапредување и осовременување на образованиот  процес и детската заштита,
- акцентирање на заштита на  природното богатство и  унапредување на  екологијата,
- поддршка на културни настани.

Согласно приоритетите и програмските определби во насока на остварување на
овие цели согласно фискалниот капацитет на општината, на реална основа дел од овие
активности ќе бидат испланирани и реализирани во тековната буџетска година а дел преку
активности планирани во развојните програми.

в) Утврдување на приходите на општината

Согласно единствената класификација  на приходите и  единствениот  контен план,
структурата на приходите по групи и видови е определена од повеќе елементи:
- Изворите на приходите утврдени со ЗФЕЛС,
- Насоките и буџетскиот циркулар доставени од МФ,
-дотации од централната власт за финансирање на пренесените надлежности врз основ
процесот на децентрализација,
- степенот на остварување на сопствените приходи во претходните години,
- приходи по основ на самофинансирачки активности, приходи кои ги остваруваат
буџетските корисници од сопственото работење,
- планирани инвестициони активности по пат на донации кои би се  оствариле по пат на
аплицирање за  конкретни  проекти до разни домашни  и  меѓународни институции,
- како можност приходната страна на буџетот може да биде составена и од приходи
добиени по основ задолжување пред домашни и меѓународни финансиски  институции за
финансирање на капитални инфраструктурни објекти.

Наведените потенцијални приходи, во голема мерка ги дефинираат  аналитичките
приходни ставки во буџетот на општината кои го сочинуваат приходниот дел на
годишниот буџет на општината. Во процесот на планирање, утврдување и дефинирањето
на приходната страна на буџетот стручната служба се раководи од повеќе технички и
методи:



- историскиот метод кој е заснован на показатели кои се земаат од податоците за
остварувањето на пооделните приходи во изминатите години,
- метод на  детерминирачка оценка, метод кој  во основа ги опфаќа оние приходи кои  што
во голема мера точно се утврдени а се однесуваат на  наменски дотации, трансфери од
фондови на буџет, приход од ДДВ и сл.
- метод на реална проценка со примена на креативна техника од аспект на расположиви
податоци  во однос на број на даночни  обврзници, број на  урбанистички  планови во фаза
на реализација, број на остварени ноќевања и сл.

Врз основа на наведените показатели како и  методите  и техничките при проекција
на буџетот ќе биде дефиниран и вкупниот буџет на општина Охрид за 2022 година.
Според изворите на настанување проекцијата на  приходите е дадена во следниот преглед:

Приходни ставки:

1. Данок од доход од добивка и капитални добивки....................................... 19.600.000,оо денари
2. Даноци на имот................................................................................... 220.000.000,оо денари
3. Данок на специфични услуги.......................................................................   240.973.534,оо денари
4. Такси за користење или дозволи за вршење дејност...........................    2.850.000,оо денари
5. Глоби, судски и административни такси.............................................    3.500.000,оо денари
6. Такси и надоместоци............................................................................... 8.000.000,оо денари
7. Други услуги.................................................................................................  20.000,оо денари
8. Други неданочни приходи..................................................................... 11.100.000,оо денари
9. Продажба на земјиште и нематеријални вложувања............................. 39.855.000,оо денари
10. Трансфери од други нивоа на власт.................................................... 105.681.690,оо денари
11. Приходи од самофинансирачки активности ........................................ 40.968.746,оо денари
12. Приходи од наменски и блок дотации ............................................... 512.196.169,оо денари
13. Приходи од донации ........................................................................... 53.546.363,оо денари

г) Активности за остварување на зацртаните цели-расходи

Предвидување на приходите врз основа на реални основи целосно ангажирање  на
службите за остварување на истите станува императив во работењето на локалната
самоуправа и начин на функционирање. Од висината односно нивото на остварените
приходи ќе зависи во голема мерка и решавањето на комуналната проблематика,
подобрување на условите за живот на граѓаните и целокупниот развојот на општината. Во
планирањето на приходите ставки реалната проценка на  приходите  и  прецизноста во
нивното планирање е од огромно значење во  насока  на реално  утврдување на висината
на буџетот а во согласност со тоа и планирањето на активностите и проектите кои ќе
бидат планирани во годишните односно развојните програми. Од степенот на реално
планирање на приходите ќе зависи и степенот на остварување на истите а од тоа  и
остварувањето на целите зацртани во програмите.

При  реализација на  зацртаните цели преку  утврдените програми, посебно  треба да се
стави акцент на следните елементи:
- Оптимизирање на расходите и овозможување на непречено функционирање на
стручните служби,



- Дополнително ангажирање на стручните служби во поглед на решавање на
преостанатите долговите од претходните години, договарање и преговарање со
доверителите до конечно реашавање на проблемите,
- Навремена исплата на трошоците и надоместоците кон советот и вработените во
општината,
- Опремување на администрацијата со неопходен инвентар и современи средства за
поефикасно функционирање, спроведување односно воведувањето на интегрален
софтверски систем со кој  ќе бидат опфатени сите сектори и служби, воведување на
дигитализација на процесите кои се одвиваат согласно надлежностите на локалната
самоуправа и поедноставување на процедурите и постапките во решавањето на
постапките и предметите кои ги имаат граѓаните,
- Оптимизирање на  тековно оперативните расходи.
- Обезбедување на услови за непречено одвивање на активностите на буџетските
корисници и нивна континуирана поддршка,
- Во согласност со можностите имајќи ја во предвид состојбата во која се наоѓа
општината, целосно ангажирање на сите стуктури во насока на подобрување на развојот
на општината поддршка на локалниот економски развој со што би се овозможило
просперитет и развој на нашата општина.

За извршување на сите планирани активности, програми, цели и задачи кои се
планирани во буџетските програми, прво и основно е неопходноста од финансиски
средства кои по дефиниција секогаш недостигаат и поради тоа правилното менаџирање
односно начинот на кој ќе се менаџира со тие средства, правилно конципирање на
работите, насочување на средствата во високо приоритетни области,  оптимизирање на
непродуктивните односно тековно оперативните расходи во буџетот сигурно ќе значи
успешно спроведување на програмските а со тоа и буџетските активности на посакуваното
ниво и квалитет како на годишно ниво така и на подолг рок. Во  буџетската 2022 година,
како и во изминатите буџетски години,средствата ќе бидат насочени кон  извршување  на
тековно оперативни активности, капитални инвестиции, одржување и развој а сите тие
активности ќе бидат планирани согласно програмската класификација на буџетот во
следните програми:

А0 – Совет на општина,
Д0 – Градоначалник,
Е0 – Општинска администрација,
Ф1 – Урбанистичко планирање како програма  опфаќа

 Измени во плановите на барање на правни и  физички лица кои произлегуваат од решавање
на имотно правни односи,

 усогласување со измените во законската регулатива и измена на урбанистички планови,
 измени во урбанистички планови а во врска со решавање на предмети кои се однесуваат на

бесправно изградените објекти,
 усогласување со новите законски решенија а во врска катастарот на  недвижности,

ФА – Уредување на градежно земјиште вклучува активности околу

 уредување на градежно земјиште,
 инфраструктурно поврзување на нови локации,



 решавање на имотно правни односи а во врска со уредување на градежното земјиште и
инфраструктурно поврзување,

Г1 – Поддршка на локалниот економски развој, програма  која што треба да  овозможи

 промоција на локалниот економски развој,
 изготвување и операционализација на стратегијата за одржлив развој,
 воспоставување на стимулативни мерки за непосредна поддршка на локалниот развој,

Г2 – Поттикнување на развојот на туризмот опфаќа

 промоција на  туризмот,
 поттикнување на развојот на туризмот,
 субвенционирање на активности поврзани со туризмот,

ГД- Енергетска ефикасност

 Оваа програма иако и досега се планираше во општинскиот буџетот сепак истата не добива
големо значење поради што како неопходност се  јавува актуелизирање на оваа програма и
изнаоѓање на начини и форми за започнување на реализација на овој тип активности, како
во локалната самоуправа така и кај буџетските корисници,

Ј3 – Јавно осветлување

 Одржувањето на мрежата за јавно осветлување се одвива согласно договорот за јавно
приватно партнерство, но сепак и по оваа програма не запираат активностите на стручните
служби согласно своите надлежности и обврски кои произлегуваат од актуелниот договор,

Ј4 – Јавна чистота

 одржување на јавно прометни површини,

Ј6 – Одржување и заштита на локални патишта, улици и регулирање на режим на
сообраќај

 зимско одржување на локални патишта и улици на територијата на  општина Охрид,
санација на улици и патишта,

Ј7 – Одржување и користење на паркови и зеленило

 чистење и одржување на паркови и зеленило,
 чистење на улици и тротоари,
 одржување на дрвореди,
 замена на старите дрвореди со нови,

Ј8 – Други комунални услуги



 чистење на речни корита и канали,
 дезинфекција, дезинсекција и дератизација,
 чистење на диви депонии,
 новогодишно украсување,

ЈД – Изградба и реконструкција на локални патишта и улици

 реконструкција и изградба на локални патишта,
 изградба на инфраструктурни објекти,
 рехабилитација на  локалните патишта,

ЈФ – Изградба на сообраќајна сигнализација

 вертикална сообраќајна сигнализација,
 хоризонтална сообраќајна сигнализација,

ЈГ – Изградба на системи за водоснабдување

 изградба и  одржување на системи за водоснабдување,

ЈИ – Изградба на системи за одведување и пречистување на отпадни води

 изградба и одржување на фекална канализација,
 изградба и одржување на атмосферска канализација,

ЈМ- Паркови и зеленило (капитални расходи)
 изградба и одржување на нови парковски површини и поставување урбана опрема,

К4 – Културни манифестации и творештво

 поддршка на активности  од областа на културата,
 поддршка на здруженија и институции од областа на културата,
 поддршка и промоција на културните вредности на градот,

Л0 – Спорт и рекреација

 поддршка на спортските организации на територијата на општината,
 активности за унапредување на спортот во општина Охрид,
 одржување  на постојните спортски објекти,
 изградба на капитални спортски објекти,

Н1 – Основно образование

 развој и унапредување на образовниот процес,
 подобрување на условите за обавување на образовниот процес,



 задоволување на потребите на буџетските корисници од областа од образование а во
насока на унапредување на овој процес,

Н2 – Средно образование

Р1 – Заштита на животна средина и природа

 подигнување на јавната свест за заштита на животната средина,
 изработка на стратешки документи од областа на заштита на животната средина,

Т1- Унапредување на здравствената (социјална) заштита
 Имплементација на проектот Општинско корисна работа,
 субвенционирање на трошоци за комунални услуги за разнливите категории,
 континуирана поддршка на центрите за лица со интелектуална попреченост,
 спроведување на проектот персонална асистенција за лица кои имаат физичка

попреченост,

В1 – Детски градинки

 поефикасно и  поекономично одвивање на процесот на згрижување и воспитување на
децата од предучилишна возраст,

 унапредување на активностите од областа на детската заштита,

Њ0 – Противпожарна заштита

Х0- Родова еднаквост
 Спроведување работилници и обуку и воведување на родов пристап во креирањето на

локалните политики и буџет,

Со предложената стратегија, развојниот план и програми интенција е да се зголеми
трендот на капиталните инвестиции во општината во 2022 година, намалување на
задолженоста на општината, унапредување  во извршувањето на преземените активности
од централно ниво од областа на образованието, детската заштита и противпожарната
заштита,  унапредување и подобрување на животот на граѓаните на нашата општина.

Нацрт  програмите за работа на општината во кои се планирани сите активности за
наредната буџетска година се составен дел на оваа стратегија и истите ќе бидат појдовна
основа во конечното креирање на годишните односно развојните програми кои ќе
претставувааат основа за донесување на буџетот за наредната буџетска година и
дефинирање на целокупните активности и проекти во истата.

Број __________ СОВЕТ НА ОПШТИНА ОХРИД
__.12.2021 год. Претседател
О х р и д Сашо Донев


